
نے اعلان کیا ہے کہ ریاست نیو یارک کے محکمۂ آمد و رفت کی تاریخ میں سطح کاری کی سب   HOCHULگورنر 
  میں انجام پائے گی 2026سے بڑی سرمایہ کاری 

  
ملین سے استفادہ کرتے ہوئے، سطح کاری کی اس بے مثال  800$موجودہ ریاستی بجٹ میں حاصل کیے گئے  

سرمایہ کاری سے ریاستی محکمۂ آمد و رفت کے کیپیٹل پلان کو تقویت ملے گی، جو ریاست کی تاریخ کا سب سے بڑا 
  منصوبہ ہے

  
لین میلوں پر سطح   2,150محکمے کے سڑک اور پل کے بنیادی پروگرام کے علاوہ، ریاست کے ہر خطے میں تقریباً 

  کاری کا کام کیا جائے گا
  

  یہاں ملاحظہ کریںخطے کے لحاظ سے تقسیم شدہ، سطح کاری پروجیکٹس کی فہرست 
  
  

کے تعمیراتی سیزن کے دوران ریاست نیو یارک بھر میں   2026)کیتھی ہوکل( نے آج  Kathy Hochulگورنر 
درجنوں اہم ریاستی سڑکوں کی تجدید کے لیے ایک بے مثال سرمایہ کاری کا اعلان کیا ہے۔ ریاست نیو یارک کے  

( کی جانب سے،  New York State Department of Transportation, NYSDOTمحکمۂ آمد و رفت )
ملین کا فائدہ اٹھاتے ہوئے،   800$)ہوکل( کے توسط سے حالیہ ریاستی بجٹ میں حاصل کیے گئے  Hochulگورنر 
( کے آخری دو برسوں میں اس کے بجٹ میں اضافہ کرتے Capital Planبلین مالیت کے کیپیٹل پلان ) $34.3

ملین سے زیادہ کی سرمایہ   600$سے زائد پروجیکٹس پر   180ہوئے، آئندہ سال تک ریاست بھر میں سطح کاری کے 
کے بنیادی   NYSDOTلین میلوں پر مشتمل یہ پروجیکٹس،   2,150کاری کی جائے گی۔ مجموعی طور پر تقریباً  

پروگرامز کے حصے کے طور پر پہلے سے طے شدہ سطح کاری کے اقدامات کے علاوہ ہیں، اور مجموعی طور پر  
NYSDOT   کی تاریخ میں سڑکوں کی سالانہ سطح کاری کا سب سے زیادہ جرأٔٔٔت مندانہ ایجنڈا ہوں گے۔ یہ تاریخی

سرمایہ کاری، آمد و رفت کے بنیادی ڈھانچے میں اہم سرمایہ کاریوں کے ذریعے تحفظِ عامہ کو بہتر بنانے کے متعلق  
)ہوکل( کے عزم کا حصہ ہے، تاکہ نیو یارک کے تمام شہریوں کے معیارِ زندگی میں بہتری لائی   Hochulگورنر 
کے کیپیٹل پلان کے لیے مکمل   2027-2022کے  NYSDOT)ہوکل( نے  Hochulمیں، گورنر   2022جائے۔ 

  ۔فنڈنگ حاصل کی تھی، جو اس ایجنسی کی تاریخ کا سب سے بڑا منصوبہ ہے
  

"ایک ایسے فرد کے طور پر جس نے نیو یارک کی تقریباً ہر ریاستی سڑک کے ہر میل پر سفر کیا ہے، میں ہر موڑ  
اور ہر گڑھے سے بخوبی واقف ہوں، اور آئندہ سال ہم نیو یارک بھر میں ریاستی سڑکوں کو بہتر بنانے کے لیے ایک  

"آئندہ سال میں نیو یارک کے شہری   )ہوکل( نے کہا۔ Hochulگورنر بے مثال سرمایہ کاری کرنے جا رہے ہیں،"  
پہلے سے کہیں زیادہ غیر معمولی تعداد میں عملے کے افراد کو سڑکوں پر موجود دیکھیں گے جو ہائی ویز کو نئی  

( میں معاشی  Empire Stateزندگی دیں گے، عوام کے سفر کو مزید محفوظ بنائیں گے، اور پوری امپائر اسٹیٹ )
  ترقی کے لیے ایک مضبوط بنیاد رکھیں گے۔" 

  
)ہوکل( کی قیادت میں، ریاست نیو یارک کی جانب سے سڑک اور پلوں کے بنیادی ڈھانچے میں   Hochulگورنر 

بلین مالیت کا پانچ سالہ کیپیٹل پلان جو   34.3$ریاستی تاریخ کی سب سے زیادہ سرمایہ کاری کی جا رہی ہے۔ یہ 
ریاستی محکمۂ آمد و رفت کی تاریخ کا سب سے بڑا منصوبہ ہے، گورنر کے اسُ وژن کو پورا کرنے میں مدد دیتا ہے  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2025-10%2F2026_Paving_Projects.pdf&data=05%7C02%7CRicardo.Pelaez%40otda.ny.gov%7C471060e8d0134cf7786008de11720bc5%7Cf46cb8ea79004d108ceb80e8c1c81ee7%7C0%7C0%7C638967378687903874%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=XAF1Sy7ENAguLk2rHNBUJAI8iZkDlDRO20eHeIjqXIc%3D&reserved=0


جس کے تحت آمد و رفت کا ایک جدید نظام تشکیل دیا جا رہا ہے جو نیو یارک کے تمام شہریوں کی خدمت کرے گا۔  
NYSDOT  ملین کی ایک اضافی رقم سے اس  800$کی قوت خرید میں اضافے کے لیے حالیہ ریاستی بجٹ میں

منصوبے کو مستحکم بنایا گیا ہے۔ فنڈنگ کے اس عزم، اور موجودہ کیپیٹل پلان میں شامل محکمۂ آمد و رفت کے  
سے زائد پروجیکٹس کی   250بنیادی سطح کاری کے پروگرام کی بدولت، ریاست بھر میں سڑکوں کی تجدید کے 

  4,000بلین کی سرمایہ کاری ہے، اور اس کے تحت  1.2$جو تقریباً کے لیے منصوبہ بندی کی گئی ہے،  2026
  سے زائد لین میلوں پر نئی سطح بچھائی جائے گی۔

  
)میری تھریس ڈومینگز(   Marie Therese Dominguezریاست نیو یارک کے محکمۂ آمد و رفت کی کمشنر 

)ہوکل( ہماری سڑکوں کے نظام کی   Hochul"آج کا یہ تاریخی اعلان اس بات کا ٹھوس اظہار ہے کہ گورنر  نے کہا، 
ویں صدی کے چیلنجز سے ہم آہنگ بنانے کے  21دوبارہ تعمیر کے لیے بنیادی نوعیت کی سرمایہ کاری کر کے اسے 

لیے پرعزم ہیں۔ اب، گورنر کی بے مثال سرمایہ کاری کی بدولت، ریاست کے ایک سرے سے دوسرے سرے تک سفر 
کے لیے ایک تاریخی سطح کاری منصوبے کے ساتھ، ہم اس عزم کو تیز   2026کو مزید آسان بنانے کی خاطر، 

رفتاری سے عملی شکل دے رہے ہیں۔ اس جیسی بنیادی ڈھانچے کی سرمایہ کاریاں، ایک ایسے نیو یارک کے مستقبل 
)ہوکل( کر رہی ہیں، یہ ایک ایسا مستقبل ہے جو تمام   Hochulکی بنیاد رکھنے میں کام آتی ہیں جس کی تعمیر گورنر 

  شہریوں کے لیے قابلِ استطاعت، محفوظ اور صحت بخش ہو گا۔"
  

"ہماری سڑکوں  کزنز( نے کہا، -)اینڈریا اسٹیورٹ Andrea Stewart-Cousinsریاستی سینیٹ کی اکثریتی لیڈر 
پر سفر کرنے والا نیو یارک کا ہر شہری اور ہماری ریاست کا ہر سیاح، اس بات کو بخوبی سمجھتا ہے کہ ان سڑکوں 

کی دیکھ بھال کتنی ضروری ہے، خاص طور پر ہمارے موسم سرما کے دوران ہونے والے نقصان کے بعد۔ یہ ریکارڈ  
نیو یارک کی تاریخ میں سڑکوں کی سطح کاری کا سب سے بڑا   2026ہ  ساز کیپیٹل پلان اس بات کو یقینی بناتا ہے ک

سال ہو گا، جو ریاست کے ہر خطے میں مزید کمیونٹیز تک رسائی حاصل کرے گا۔ ہمارے بنیادی ڈھانچے میں سرمایہ  
ہے۔   کاری سے تحفظ میں مضبوطی آتی ہے، مقامی معیشتوں کی معاونت ہوتی ہے، اور معیارِ زندگی میں بہتری آتی

مجھے فخر ہے کہ سینیٹ میں ڈیموکریٹک اکثریت کے زیرقیادت، ہم نے اپنے بنیادی ڈھانچے کی دیکھ بھال کے لیے 
)ہوکل( اور اسمبلی میں اپنے ساتھیوں کا بھی شکریہ ادا کرنا چاہتی   Hochulتاریخی فنڈنگ حاصل کی۔ میں گورنر 

  ہوں جنہوں نے اس وژن کو ایک حقیقت بنانے میں شراکت داری کی ہے۔"
  

"ریاست بھر میں ہمارے بنیادی ڈھانچے اور آمد و رفت   )جیرمی کُونی( نے کہا، Jeremy Cooneyریاستی سینیٹر  
)ہوکل( کا شکر گزار ہوں۔ اپنے قانون ساز  Hochulکے نظام کو مضبوط بنانے میں شراکت داری پر میں گورنر  

ساتھیوں کے ساتھ مل کر، میں آج کے اعلان کو عملی شکل اختیار کرتے ہوئے دیکھنے کا منتظر ہوں جبکہ ساتھ ہی  
ساتھ ہم ایسی سرمایہ کاریوں کو بھی فروغ دے رہے ہیں جو نیو یارک کے شہریوں کو محفوظ اور قابلِ اعتماد سڑکوں 

  م فراہم کرتی ہیں جس کے وہ حقدار ہیں۔"کا ایسا نظا
  

"ہماری مقامی سڑکوں میں سرمایہ کاری سے ایسے  )میشیل ہنچی( نے کہا، Michelle Hincheyریاستی سینیٹر  
فوائد فراہم کیے جاتے ہیں جنہیں ہم فوراً دیکھ اور محسوس کر سکتے ہیں، اور جو ہماری روزمرہ زندگی میں حقیقی  

تبدیلی لاتے ہیں۔ مجھے فخر ہے کہ جس فنڈنگ کے لیے ہم نے جدوجہد کی تھی، وہ ہڈسن ویلی اور دار الحکومتی  
ڑکوں کی سطح کاری اور بہتری کے لیے استعمال ہو رہی ہے۔ ان سرمایہ کاریوں کی حمایت کرنے پر  خطے میں س

  )ڈومینگز( کا شکریہ"۔ Dominguezکی کمشنر  NYSDOT)ہوکل( اور   Hochulگورنر 
  

"ہماری مقامی سڑکوں کو ترجیح دینا دراصل ہماری معاشی  )جیکب ایشبی( نے کہا،   Jacob Ashbyریاستی سینیٹر  
مسابقتی صلاحیت میں سرمایہ کاری ہے، جس کے نتیجے میں شاندار ملازمتیں پیدا ہوتی ہیں اور سب سے بڑھ کر، یہ  

تحفظِ عامہ میں ایک معقول سرمایہ کاری ہے۔ اس سال کے ریاستی بجٹ میں اس فنڈنگ کی فراہمی کے لیے، اپنے 
ایوانوں کے ساتھیوں اور اس انتظامیہ کے ساتھ مل کر کام کرنے پر مجھے خوشی ہے، اور میں دو جماعتی   دونوں

تعاون کے ساتھ اپنے حلقوں کو وہ سب فراہم کرنے کے لیے کام کرتا رہوں گا جس کے وہ حقدار ہیں: یعنی آمد و رفت  
  کا ایک جدید، محفوظ اور قابلِ اعتماد بنیادی ڈھانچہ۔"

  



"ہماری پوری ریاست میں تحفظِ عامہ اور معیارِ زندگی کو  )پیٹریشیا فاہی( نے کہا،  Patricia Fahyریاستی سینیٹر  
بہتر بنانے کے لیے ہماری سڑکوں اور پلوں کے بنیادی ڈھانچے میں سرمایہ کاری نہایت اہم ہے۔ محکمۂ آمد و رفت  

کی جانب سے اہم سڑکوں کی بہتری اور ریاست کے بنیادی سطح کاری کے پروگرام کے اہداف کو مضبوط کرنے کا  
اس بات کی عکاسی کرتا ہے کہ نیو یارک کے شہریوں کی بہتر خدمت کے لیے ہمارے ٹرانزٹ نظام کو جدید  عزم، 

بنانے کی ایک جامع اور مستقل کوشش جاری ہے۔ اس بے مثال سرمایہ کاری پر اور دارالحکومتی خطے سمیت پوری  
)ہوکل(  Hochulطی کی خاطر گورنر ریاست نیو یارک میں آمد و رفت کے بنیادی ڈھانچے کی بحالی نو اور مضبو

  کی مسلسل کوششوں پر شکریہ۔" NYSDOTاور 
  

"نیو یارک کی تاریخ میں سب سے زیادہ تعداد میں  )ولیم میگناریلی( نے کہا، William Magnarelliرکن اسمبلی  
کے لیے گورنر کا عزم، ہمارے بنیادی ڈھانچے میں ایک بہترین   2026سطح کاری کے پروجیکٹس کے حوالے سے 

  سرمایہ کاری ہے اور جو ہماری سڑکوں کو تمام شہریوں کے لیے مزید مؤثر اور محفوظ بنائے گا۔"
  

"بطور سابق میئر، میں بخوبی جانتا  )جان ٹی میکڈونلڈ( نے کہا،  John T. McDonald III, RPhرکن اسمبلی 
ہوں کہ قابلِ اعتماد بنیادی ڈھانچے پر انحصار کرنے والے ڈرائیوروں، مقامی کاروباری اداروں، اور ہنگامی خدمات  

کے لیے سڑکوں کو اچھی حالت میں برقرار رکھنا کتنا اہم ہے۔ سطح کاری کا یہ پروگرام رابطوں کو مضبوط کرے گا  
ینی بنائے گا کہ ہماری سڑکیں رہائشیوں اور کاروباری اداروں دونوں کی مسلسل یکساں معاونت  اور اس بات کو یق

)ہوکل( اور محکمہ آمد و رفت کا شکریہ ادا   Hochulکرتی رہیں۔ اس سرمایہ کاری کو ممکن بنانے پر میں گورنر  
  کرتا ہوں۔"

  
"نیو یارک کی خستہ حال سڑکوں کی مرمت   )میری جین شمسکی( نے کہا، MaryJane Shimskyرکن اسمبلی 

کے کام سے ہمارے رہائشیوں کے لیے ڈرائیونگ تو مزید محفوظ ہوتی ہی ہے، لیکن اس کے اثرات اس سے کہیں  
زیادہ ہوتے ہیں۔ اچھی سڑکیں کاروبار کو راغب کرنے اور برقرار رکھنے میں ہمارے لیے مددگار ثابت ہوتی ہیں،  

وس فراہم کرنے کے قابل بناتی ہیں )جو ہمارے شہروں سے کہیں آگے تک عوامی نقل و حمل  ہمیں قابلِ اعتماد بس سر
کا اہم ذریعہ ہے(، اور ہمیں یہ موقع دیتی ہیں کہ ماحولیاتی پائیداری اور سیلاب کے خطرات کا تدارک کرنے کے لیے 

)ہوکل( کے اس اعلان کو سراہتی ہوں۔ نیو یارک کے   Hochulاپنے بنیادی ڈھانچے کو مضبوط بنا سکیں۔ میں گورنر 
تمام شہری، ایک ایسی مقننہ اور انتظامیہ سے فائدہ اٹھاتے رہیں گے جو اس نوعیت کی سرمایہ کاریوں کو ترجیح دیتی 

  ہے، آج بھی اور مستقبل میں بھی۔"
  

"یہ تاریخی سرمایہ کاری اس  )ڈینیئل پی میک کوئے( نے کہا،  Daniel P. McCoyالبنی کاؤنٹی کے ایگزیکٹیو  
بات کو یقینی بنا رہی ہے کہ ہماری سڑکیں زیادہ محفوظ ہوں، ہماری کمیونٹیز مزید منسلک ہوں، اور ہماری معیشت  

)ہوکل( کی قیادت میں بنیادی ڈھانچے میں ہونے والی مسلسل  Hochulترقی کی راہ پر گامزن رہے۔ یہ اعلان گورنر 
پیش رفت پر مبنی ہے۔ مجھے اس اقدام کی حمایت پر فخر ہے اور میں آئندہ سال پورے دارالحکومتی خطے میں اس 

  کے مثبت اثرات دیکھنے کا منتظر ہوں۔"
  

"ریاست بھر میں ان سطح کاری کے منصوبوں میں )ایڈم بیلو( نے کہا،  Adam Belloمونرو کاؤنٹی کے ایگزیکٹیو  
میل سے زائد کی   350)ہوکل( کا شکر گزار ہوں، جن میں ہمارے خطے کی  Hochulسرمایہ کاری پر میں گورنر  

)ایڈم بیلو( نے کہا۔ "بنیادی ڈھانچے میں بہتریوں  Adam Belloسڑکیں بھی شامل ہیں،" مونرو کاؤنٹی کے ایگزیکٹیو 
کے یہ اقدامات ہماری سڑکوں کو زیادہ محفوظ بناتے ہیں اور پوری مونرو کاؤنٹی میں موٹر سواروں کو سفر کا بہتر  

  )ہوکل(، آپ کی مستقل حمایت کا شکریہ۔" Hochulتجربہ فراہم کرتے ہیں۔ گورنر 
  

"جدید اور قابلِ اعتماد بنیادی   )رائیان میک میہن( نے کہا، Ryan McMahonاونونڈاگا کاؤنٹی کے ایگزیکٹیو 
ڈھانچے میں سرمایہ کاری اچھی طرزِ حکمرانی کا ایک بنیادی اصول ہے اور میری انتظامیہ نے اسے اپنی اوّلین 

ترجیحات میں جگہ دی ہے۔ اس کے لیے حکومت کی تمام سطحوں پر شراکت داریاں بھی درکار ہوتی ہیں۔ آج کے اس 
کو اپ ڈیٹ کرنے کے حوالے سے   5رک نے ہماری کمیونٹی کی ایک اہم شاہراہ، روٹ اعلان کے ساتھ، ریاست نیو یا 

اپنا عزم جاری رکھا ہے۔ میں ریاست اور اپنے ان تمام شراکت داروں کا شکریہ ادا کرتا ہوں جنہوں نے یہ ممکن بنایا  
  ہے۔"



  
 State Highway"ریاستی ہائی وے نظام ) )رائیان فِش( نے کہا، Ryan Picheجیفرسن کاؤنٹی کے ایڈمنسٹریٹر 

System شمالی ملک میں دیہی نقل و حمل کی ریڑھ کی ہڈی ہے۔ جیفرسن کاؤنٹی کے متعدد ریاستی روٹس سے ،)
تجارت، تعلیم، اور نقل و حرکت کی اس آزادی میں سہولت ملتی ہے جس کی ہم اپنی روزمرہ زندگی میں توقع رکھتے  

افی دیکھ بھال اور سرمایہ کاری کی ہیں۔ شمالی ملک کی سڑکوں کو ہر سال درپیش سخت موسمی حالات کے باعث اض
)ہوکل( اور کمشنر   Hochulضرورت ہوتی ہے۔ ہماری کمیونٹی میں سرمایہ کاری کے ان اہم اقدامات پر ہم گورنر 

Dominguez "ڈومینگز( کے شکر گزار ہیں۔(  
  

"فرینکلن کاؤنٹی کی جانب سے، ہمیں یہ جان   )ڈونا کسین( نے کہا، Donna Kissaneفرینکلن کاؤنٹی کی مینیجر 
کر خوشی ہے کہ گورنر اور ریاست نیو یارک کا محکمۂ آمد و رفت کاؤنٹی بھر میں ہائی وے کے بنیادی ڈھانچے میں 

ملین سے زیادہ کی سرمایہ کاری کر رہے ہیں۔ یہ پروجیکٹس رہائشیوں اور سیاحوں  4$بہتریوں کے اقدامات کے لیے  
  دونوں کے سفر کا تجربہ بہتر بنائیں گے۔"

  
"ڈنکرک شہر کی جانب سے، میں گورنر   )کیٹ وڈاویئش( نے کہا،  Kate Wdowiaszڈنکرک شہر کی میئر 

Hochul   ہوکل( اور ریاست نیو یارک کے محکمۂ آمد و رفت کے لیے اپنی مخلصانہ ستائش پیش کرنا چاہتی ہوں کہ(
کے ساتھ سطح کاری کے پروجیکٹ کو آگے بڑھایا ہے۔ یہ بنیادی   5انہوں نے ہمارے شہر کی حدود میں روٹ 

ہتری لائے گی، تحفظِ عامہ میں اضافہ  ڈھانچے میں ایک نہایت اہم سرمایہ کاری ہے جو سڑکوں کی حالت میں نمایاں ب
کرے گی، اور ہمارے خطے میں مسلسل معاشی ترقی میں معاون ثابت ہو گی۔ نیو یارک کے آمد و رفت کے نیٹ ورک  
کی جدید کاری کے حوالے سے گورنر کا عزم اس بات کو یقینی بناتا ہے کہ ڈنکرک جیسی کمیونٹیز ترقی کرتی رہیں  

  اداروں اور سیاحوں کے لیے یکساں طور پر قابلِ رسائی رہیں۔" اور رہائشیوں، کاروباری
  

"ایلیگینی کاؤنٹی میں   )ڈبلیو بروک ہیرس( نے کہا، W. Brooke Harrisایلیگینی کاؤنٹی کی مقننہ کے چیئرمین 
)ہوکل( کے مسلسل جاری عزم پر ہم شکر   Hochulہائی وے کے اہم بنیادی ڈھانچے کی مرمت سے متعلق گورنر 

ہماری سب سے زیادہ زیرِ استعمال رہنے والی سڑکوں میں شامل ہیں،   19اور اسٹیٹ روٹ  86گزار ہیں۔ انٹر اسٹیٹ 
جن پر رہائشی، سیاح، اور ہنگامی امدادی عملہ سفر کرتے ہیں۔ بہتریوں کے یہ ہدف شدہ اقدامات آنے والے کئی سالوں 

  کی پائیداری اور حفاظت کو یقینی بنائیں گے۔"تک ان سڑکوں  
  

)ہوکل( اور   Hochul"ہم گورنر  )جوناتھن اینا( نے کہا، Jonathan Annaکایوگا کاؤنٹی کی مقننہ کے چیئرمین 
ریاست نیو یارک کے محکمۂ آمد و رفت کی جانب سے ہماری سڑکوں میں اس تاریخی سرمایہ کاری پر بے حد شکر  

کی   34Bاور  34)جوناتھن اینا( نے کہا۔ "روٹس  Jonathan Annaگزار ہیں،" کایوگا کاؤنٹی کی مقننہ کے چیئر، 
سطح کاری اور بحالی نو سے سفر کو مزید محفوظ بنایا جائے گا، ہماری دیہی کمیونٹیز کے درمیان روابط کو مضبوط 
کیا جائے گا، اور مقامی معیشت کی معاونت کی جائے گی جو ان اہم راہداریوں پر انحصار کرتی ہیں۔ یہ کایوگا کاؤنٹی  

  یے ایک بڑی کامیابی ہے۔"کے رہائشیوں اور کاروباری اداروں دونوں کے ل
  

"ہماری سڑکوں کی حفاظت اور  )مائیکل جے فرگوسن( نے کہا، Michael J Fergusonفریڈونا گاؤں کے میئر 
)ہوکل( کے عزم کی بدولت ہماری کمیونٹی بہتر ہوتی ہے، اور ہمارے   Hochulخوبصورتی کے سلسلے میں گورنر 

رہائشیوں اور سیاحوں کے لیے گاؤں کے اندر محفوظ اور خوبصورت راستے میسر آتے ہیں۔ فریڈونیا گاؤں کی مرکزی  
  میں ان کی سرمایہ کاری پر میں ان کا شکریہ ادا کرتا ہوں۔" 20روٹ  NYSسڑک، 

  
"نیو یارک کے سڑکوں کے نیٹ ورک کی   )مالک ڈی ایونز( نے کہا، Malik D. Evansراچسٹر شہر کے میئر 

)کیتھی ہوکل( کو خراجِ تحسین پیش کرتا   Kathy Hochulدیکھ بھال کے لیے اس اہم سرمایہ کاری پر میں گورنر 
ہوں۔ ہماری معیشت کی کامیابی، اور رہائشیوں کی سفر کرنے، کام پر جانے، نگہداشتِ صحت کے کسی فراہم کنندہ  
سے ملاقات کرنے یا بنیادی ضروریات کی خریداری کی صلاحیت کے لیے، ہماری سڑکوں کی حالت نہایت اہمیت  

  رکھتی ہے۔"
  



 Jared( کے چیئرمین  Ontario County Board of Supervisorsاونٹاریو کاؤنٹی بورڈ آف سپروائزرز )
Simpson  ،کینینڈیگوا ٹاؤن کے سپروائزر اور اونٹاریو کاؤنٹی بورڈ آف سپروائزرز کے  )جیرڈ سمپسن( نے کہا"

ملین سے زائد کی اس تاریخی سرمایہ کاری کو   600$کی جانب سے  NYSDOTچیئرمین کے طور پر، مجھے  
سراہنے پر بے حد خوشی ہے جو اہم سڑکوں کی سطح کاری کے لیے کی جا رہی ہے۔ اس تجویز میں فنگر لیکس کے  

میل پر کام شامل ہے، جن میں اونٹاریو کاؤنٹی اور کینینڈیگوا ٹاؤن کے پروجیکٹس بھی شامل ہیں۔   350خطے میں 
NYSDOT   کا سطح کاری کا یہ وسیع منصوبہ، ہمارے شہروں، قصبوں اور دیہاتوں میں نمایاں طور پر بہتری لائے

گا اور تمام افراد کے لیے زیادہ محفوظ اور ہموار سفر کو یقینی بنائے گا۔ میں ان سرمایہ کاریوں کے مثبت اثرات  
  وط تعلقات پر شکر گزار ہوں۔"دیکھنے کا منتظر ہوں اور اپنے ریاستی شراکت داروں کے ساتھ مضب

